KESHILLI I LARTE GJYQESOR

VENDIM
Nr. 240, daté 07.06.2021

“PER
PEZULLIMIN NGA DETYRA TE MAGJISTRATES {...}
DHE KRYERJEN E HETIMEVE TE METEJSHME PER SHKELJEN DISIPLINORE?”

Késhilli i Larté Gjyqgésor, né mbledhjen plenare té datés 07.06.2021, pasi shqyrtoi Kérkesén nr.
2596/13 prot., daté 01.06.2021, té Inspektorit té Larté té Drejtésisé, “Pér pezullimin nga detyra
té magjistrates {...}, me detyré zévendéskryetare prané Gjykatés sé Rrethit Gjygésoré Elbasan,
deri né pérfundimin e procedimit disiplinor”’; pasi u njoh me materialet e procedimit disiplinor té
filluar ndaj magjistrates {...}, té pércjella né Késhill me Shkresén nr. 2596/12 prot., daté
01.06.2021, té Inspektorit té Larté t& Drejtésisé; pasi dégjoi Inspektorin e Larté té Drejtésisé gé
kérkoi pranimin e kérkesés pér pezullimin nga detyra té magjistrates {...} deri né pérfundim té
procedimit disiplinor; si dhe pasi dégjoi magjistraten {...} dhe pérfagésuesen e saj, Avokaten
Romina Zano, gé kérkuan rrézimin e kérkesés sé Inspektorit t€ Larté té Drejtésisé pér pezullimin
nga detyra,

VEREN:

I. KERKESAT E INSPEKTORIT TE LARTE TE DREJTESISE

1. Prané Késhillit té Larté Gjygésor éshté depozituar Kérkesa nr. 2596/12 prot., daté 01.06.2021,
i Inspektorit té Larté té Drejtésisé, “Pér fillimin e procedimit disiplinor ndaj magjistrates {...},
me detyré zévendéskryetare prané Gjykatés sé Rrethit Gjygésor Elbasan”, sé bashku me raportin
dhe dosjen e hetimit disiplinor, protokolluar né Késhill me aktin nr. 2508/3, daté 01.06.2021.

2. Po ashtu, prané Késhillit té Larté Gjygésor éshté depozituar edhe Kérkesa nr. 2569/13 prot.,
daté 01.06.2021, e Inspektorit té Larté té Drejtésisé, “Pér pezullimin nga detyra e magjistrates
{...}, me detyré gjygtare né Gjykatén e Rrethit Gjygésor Elbasan, deri né pérfundimin e
procedimit disiplinor”, protokolluar né Késhill me aktin nr. 2508/4, daté 01.06.2021.

Il. HETIMI DHE PROCEDIMI DISIPLINOR | MAGJISTRATES {...}



3. Inspektori i Larté i Drejtésisé (mé poshté referuar ILD), me Vendimin nr. 2569 prot., daté
31.05.2021, ka filluar me iniciativé hetimin disiplinor ndaj magjistrates {...}, me detyré
z8évendeéskryetare prané Gjykatés sé Rrethit Gjyqgésoré Elbasan, bazuar né nenet 124 dhe 152 té
ligjit nr. 96/2016, “Pér statusin e gjygtaréve dhe té prokuroréve né Republikén e Shqipérisé”, i
ndryshuar (mé poshté referuar si Ligji pér Statusin). Referuar vendimit, si shkak pér fillimin me
iniciativé té hetimit disiplinor kané shérbyer disa video té magjistrates té publikuara né rrjetin
social “Tik-Tok”, t&€ cilat mé pas jané publikuar né datat 30 dhe 31 maj 2021, né median e
shkruar dhe até vizive, si dhe né rrjetet sociale, shogéruar me lajme e tituj t¢ ndryshém pér
magjistraten {...}. Po ashtu referuar vendimit, objekt i hetimit disiplinor éshté shkelja disiplinore
e parashikuara nga neni 140, pika 2, shkronja “a”, i Kushtetutés sé Republikés s¢ Shqipérisé”,
neni 103, paragrafi 1, shkronja “dh”, 1 Ligjit pér Statusin, si dhe nga Kodi i Etikés Gjyqgésore,
Seksioni “C”, “Parimi 1 integritetit”, shkronjat “a” dhe “b” dhe Seksioni “C”, “Parimi 1 sjelljes sé
hijshme dhe me vetépérmbajtje”, pika 9, shkronjat “c” dhe “k”. Ky vendim i éshté njoftuar
rregullisht edhe Késhillit té Larté Gjyqgésor.

4. Pér hetimin disiplinor té kryer éshté pérgatitur Raporti nr. 2596/9 prot., daté 01.06.2021, “Pér
hetimin disiplinor t€ magjistrates {...}, me detyré zévendéskryetare prané Gjykatés sé Rrethit
Gjygésoré Elbasan”.

5. Né pérfundim té hetimit disiplinor, me Vendimin nr. 2569/10 prot., daté 01.06.2021, ILD ka
vendosur:

“1)Pérfundimin e hetimit disiplinor ndaj magjistrates {...}, me detyré Zévendéskryetare e
Gjykatés sé Rrethit Gjygésor Elbasan pér shkeljet disiplinore té parashikuara nga neni
140, pika 2, shkronja “a” té Kushtetutés sé Republikés sé Shqipérisé”, neni 103,
paragrafi 1, shkronja “dh” té ligjit nr. 96/2016 “Pér statusin e gjyqtaréve dhe té
prokuroréve né Republikén e Shqipérisé”, té ndryshuar, si dhe shkelje té Kodit té Etikés
Gjygésore té miratuar nga Késhilli i Larté Gjygésor me Vendimin nr. 171, daté
22.04.2021, Seksionit “C” “Parimi i integritetit”, shkronja “a” dhe “b”, Seksioni “C”,

“Parimi i sjelljes sé hijshme dhe me vetépérmbajtje”, pika 9, shkronja “c”.

2) Fillimin e procedimit disiplinor ndaj magjistrates /...}, me detyré Zévendéskryetare e
Gjykatés sé Rrethit Gjygésor Elbasan pér shkeljet disiplinore té parashikuara nga neni
140, pika 2, shkronja “a’ té Kushtetutés sé Republikés sé Shqipérisé, neni 103, paragrafi
1, shkronja “dh” té ligjit nr. 96/2016, “Pér statusin e gjyqtaréve dhe té prokuroréve né
Republikén e Shqgipérisé”, t€ ndryshuar, si dhe shkelje te Kodit té Etikés Gjygésore té
miratuar nga Késhilli i Larté Gjygésor me Vendimin nr. 171, daté 22.04.2021, Seksionit
“C”, “Parimi i integritetit”, shkronja “a’ dhe “b”, Seksioni “C”, “Parimi i sjelljes sé
hijshme dhe me vetépérmbajtie”, pika 9, shkronja “c”.

3) Propozimin e masés disiplinore “Shkarkim nga detyra” té parashikuar nga neni 140,

“

pika 2, shkronja “a” té Kushtetutés sé Republikés sé Shqipérisé, neni 105, paragrafi 1,



shkronja “dh” dhe neni 111 pika 1, té ligjit nr. 96/2016, “Pér statusin e gjyqtaréve dhe té
prokuroréve né Republikén e Shqipérisé”, té ndryshuar,

4) Njoftimin e magjistrates {...} me Raportin e Hetimit dhe me vendimmarrjen e Inspektorit
té Larté té Drejtésisé, mbi pérfundimin e hetimit disiplinor pér shkeljet disiplinore té
pércaktuara né piken 2 té kétij vendimit.

5) Dérgimin e Raportit té hetimit disiplinor sé bashku me dosjen hetimore prané
institucionit té Késhillit té Larté Gjygésor”.

6. Sipas materialeve té hetimit disiplinor, né datat 30 dhe 31 maj 2021, né median e shkruar dhe
até vizive, si dhe né rrjetet sociale, jané publikuar disa video té publikuara né rrjetin social “Tik-
Tok”, shoqéruara me lajme e tituj' pér magjistraten {...}. N& analizé té pamjeve té videove té
publikuara, sipas ILD, rezulton se magjistrate {...} me detyré Zévendéskryetare e Gjykatés sé
Rrethit Gjygésor Elbasan, e cila ushtron njékohésisht detyrén e Kryetares sé késaj gjykate,
realizon né ambientet e Gjykatés sé Rrethit Gjygésor Elbasan (né zyrén ku ajo ushtron detyrén e
ZBvendéskryetarit), si dhe né ambientet e njé¢ automjeti tip “BMW?”, heré vetém dhe heré e
shogéruar me té tjeré, video té imazhit té vet personal me lévizje dhe sjellje provokuese, té
shogéruar né sfond me muziké té natyrés jo té hijshme dhe té papérshtatshme pér imazhin e njé
magjistrati. Videot e realizuara né ambiente té zyrés sé kryetarit, né ambiente té tjera té Gjykatés
sé Rrethit Gjygésor Elbasan dhe né ambientin e njé automjeti, jané publikuar né rrjetin social
“Tik-Tok”, né llogariné e hapur me té€ dhéna {...}né data té€ ndryshme: 14, 17 dhe 20 maj 2021.

7. Mbéshtetur né parashikimet e nenit 100, pika 1, shkronja “b”, t& Ligjit pér Statusin, me géllim
pércaktimin e gjendjes sé fakteve gé kané lidhje me hetimin disiplinor, ILD ka hetuar kryesisht
faktet, si dhe ka vlerésuar rrethanat e nevojshme pér zgjidhjen e ¢éshtjes. Né té njéjtén kohé, né
kuadér té zhvillimit té veprimeve hetimore, bazuar né nenet 132 dhe 152, té Ligjit pér Statusin, si
dhe nenet 77 dhe 80, té Kodit té Procedurave Administrative, pérvec videove té publikuara né
median e shkruar dhe até audiovizive, ILD ka administruar né cilésiné e provés edhe disa
dokumente té marra nga Gjykata e Rrethit Gjygésor Elbasan dhe nga Késhilli i Larté Gjygésor.

[ ] https://hashtag.al/index.php/2021/05/30/elbasani-nen-sundimin-e-krimit-kryetarja-e-gjykates-perkedhelet-ne-
tiktok-video/

[ Jhttps.//www.facebook.com/www.hashtag.al/photos/a.234695586691441/1830950007065983/?type=3&theater
[ ] https.//www.gazeta-shqip.com/aktualitet/ne-2019-liroi-nga-burgu-te-fortin-e-bandes-se-gaxhait-kryetarja-e-gjy-
i1137826

[ ] https.//www.youtube.com/watch?v=243pipbYyRE&ab_channel=ShqiptarjaMedia

[ ] https.//shqiptarja.com/lajm/elbasani-nen-sundimin-e-krimit-kryetarja-e-gjykates-ben-modeling-per-tiktok-duke-
sfiluar-ne-zyre-né-2019-liroi-nga-burgu-te-fortin-e-bandes-se-gaxhait-video

[ ] https://www.gazetatema.net/2021/05/31/videot-krimi-ben-kerdine-ne-elbasan-kryegjyqtarja-ben-video-
provokuese-ne-zyre-jam-mafia-mafia-mafia/

[ ] http://www.gazetadita.al/video-rrethi-im-eshte-mafia-kryetarja-e-gjykates-se-elbasanit-ben-modeling-ne-tiktok-
ankohet-per-punen-te-shtunen-ild-nis-hetimin-disiplinor/

[ ] https://www.syri.net/politike/426501/elbasani-nen-sundimin-e-krimit-kryetarja-e-gjykates-perkedhelet-ne-tiktok-
me-video/



8. Né té njéjtén kohé, né zbatim té neneve 124 dhe 129, té Ligjit pér Statusin, si dhe té neneve
35, 42, 45, 78, té Kodit té Procedurave Administrative, magjistrates {...} i éshté njoftuar
rregullisht vendimi pér fillimin e hetimit disiplinor, pérvec se i jané béré té ditur té drejtat dhe
detyrimet né kuadér té kétij procesi, si: (i) Té pérfagésohet veté ose népérmjet njé pérfagésuesi té
zgjedhur sipas parashikimeve né Kodin e Procedurave Administrative; (ii) Aksesi né dosjen e
hetimit duke kérkuar edhe kopje té akteve té saj, né até masé gé éshté né pérputhje me objektin e
hetimit; (iii) Té dorézojé parashtresé dhe dokumente mbéshtetése brenda 24 oréve nga marrja e
vendimit té fillimit t& hetimit disiplinor?; (iv) Té kérkojé dakordési mbi marréveshjen e
pérbashkét té pranimit lidhur me shkeljen disiplinore gé i atribuohet; (v) Té drejtén té njoftohet
pér ¢cdo vendim gé do té merret gjaté hetimit disiplinor; (vi) Té ushtrojé té drejtén e ankimit ndaj
atyre vendimeve té njoftuara, pér té cilat parashikohet e drejta e ankimit.

9. Né kuadér té hetimit disiplinor, ILD ka vlerésuar me réndési pér hetimin edhe pyetjen e
magjistrates {...}, e cila éshté njoftuar rregullisht me shkresén nr.2569/1 prot. daté 31.5.2021.
Takimi éshté zhvilluar mé daté 01.06.2021, ora 10:00, né ambientet e Zyrés sé ILD, ndérsa
marrja né pyetje® e magjistrates {...} éshté dokumentuar rregullisht nga inspektorét pérgjegjés té
ngarkuar pér hetimin disiplinor. Né kété rast, sipas aktit pérkatés té dokumentimit t& veprimit
hetimor, magjistratja ka pohuar se né vidiot e publikuara éshté ajo dhe se ato jané realizuar nga
ana e saj, né kohé té ndryshme, gjaté vitit 2020 dhe 2021. Sipas magjistrates, vidiot e realizuara
né zyrén e punés jané béré jashté orarit zyrtar, kané ndodhur ndonjéheré, né lodhje apo stres e
sipér, pér shkak té ngarkesés sé punés, por gjithmoné ajo ka gené vetém dhe nuk ka gené kurré
géllimi i saj qé ato té dalin dhe publikohen. Mé tej, sipas magjistrates, videot jané béré nga
celulari 1 saj. Po ashtu, sipas magjistrates, vidiot n€ zyrén e punés jané béré thjesht pér t’'ua
treguar familjaréve si pasojé e krenarisé pér veten dhe ekzaltimit t&¢ momentit e kénaqésisé pér
detyrén e re, até té zévendéskryetarit t€ gjykatés. Magjistratja ka shpjeguar se nuk ka pasur
asnjéheré llogari né rrjetet sociale, por se aparatin e saj celular e pérdorin edhe dy fémijét e saj té
mitur, té cilét shkarkojné programe dhe luajné dhe ndoshta ata ishin futur dhe uploduar padashje
vidiot e saj, por nuk mund té shpjegonte dot se si ishte vepruar pér publikimin e tyre, ndérsa pas
publikimit né media té videove Kkishte konstatuar se llogaria e publikuar ishte caktivizuar. Sipas
magjistrates djali i saj ka pasur llogari né TikTok, por nuk dinte me ¢faré emri e kishte hapur até.
Sipas saj, né telefonin e saj kishte njé fage té posagme vetém pér fémijét, té cilén ajo nuk e kishte
hapur ndonjéheré. Pérvec¢ késaj, magjistratja ka shpjeguar se telefonin e kishte pasur dy heré né
servis pér riparim. Né pérgjigje té pyetjes se si e vlerésonte sjelljen e saj né ambientet brenda
gjykatés dhe jashté saj, referuar pozicionit dhe asaj qé pérfagésonte, magjistratja ka shpjeguar se:
“..., absolutisht nuk jam krenare gé kéto lloj pamjesh kané dalé né publik. Nuk ka gené kurré
géllimi i bérjes sé tyre publike. Uné kam studiuar me mish dhe shpirt pér té arritur kétu ku jam.
Gjithé kohés i jam pérkushtuar librave dhe studimit, dhe dita ime fillon né orén 8 dhe mbyllet né
orén 4, pas késaj deri né orén 10-11 merrem me arsyetimin e vendimeve. Shyqyr kam prindérit
gé mi mbajné dhe pérkujdesen pér fémijét, késhtu gé kam dy vjet gé e kam neglizhuar rritjen dhe

2 Shih dispozitivin e vendimit té hetimit disiplinor nr. 2569 prot.,daté 31.05.2021
3 Procesverbali i mbajtur nga inspektorét pérgjegjés mé daté 1.6.2021



pérkujdesjen e tyre dhe kjo éshté arsyeja mbase gé kur kthehem né shtépi ku ti lej njé telefon, njé
gjé, gé té mé 1éné pak pushim se jam e lodhur. Né puné jam e pérkushtuar, korrekte, serioze,
edhe pse jam né pozicionin e zévendéskryetares domethéné kam 50% me shumé ngarkesé né dité,
por nuk ka dité gé uné té mos béj 5 ose 6 gjyge, mé shumé se sa gjyqtarét e tjeré. Arsyetimet i béj
né kohé rekord, pérpigem té jap drejtési né pérputhje me ligjin dhe Kushtetutén. Nuk kam ceduar
asnjéheré nga ajo pér té cilén jam betuar, té jap drejtési dhe té respektoj té drejtat e njerézve.
Edhe né jetén private jam shumé e kontrolluar, fundjava ime éshté mbase njé dité me
bashkéshortin dhe fémijét dhe pjesa tjetér sérish arsyetim vendimesh. Né kaq rrotullohet e gjithé
gjéja, jeta, dne mbase kjo éshté njé formé heqje stresi gé té ndodh ndonjéheré ndaj béj ndonjé
foto apo video, por kurré gjaté orarit t€ punés pasi pérve¢ gjygeve jam shumé e zéné me pjesén e
administrimit dhe menaxhimit 7 gjykatés . Mé tej, né pérgjigje té pyetjes nése nxjerrja e videove
ishte njé pakujdesi e fémijéve apo mendonte se kjo gjé ishte béré nga dikush me géllim démtimin
e imazhit té saj, magjistratja ka shpjeguar se: “Nuk mund ta ndaj arsyen pse ka ndodhur, thashé
fémijét kané llogari TikToku té cilat nuk as i hapja dhe as nuk i shikoja, dhe pérpos késaj
celulari im ka gené disa heré né servis, ndaj nuk e di, jam e pagarté edhe veté”. Ndérsa né
pérgjigje té pyetjes nése kishte pasur presion né ushtrimin e detyrés nga eksponenté, pjesétaré né
procese gjygésore apo familjaré té tyre, magjistratja ka shpjeguar se: “Jo né ményré té
drejtpérdrejté, por presioni ndihet né varési té llojit té ¢éshtjes apo situatés. Cdo ¢éshtje gé ke
dhe ¢do vendim gé merr éshté pérgjegjési dhe ndoshta krijohet pakénageési tek té tretét, gé jo
gjithmoné ¢’i shfaqin kéto pakénaqgési apo t’i béjné me dije, sepse njerézit e béjné kété edhe né
fshehtési, pér té shprehur pakénaqgésiné e tyre”.

10. Né parashtrimet me shkrim, té depozituara mé daté 01.06.2021, magjistratja {...} pretendon
se shkelja disiplinore gé i atribuohej sipas vendimit té fillimit t& hetimit disiplinor, ajo sipas nenit
103, paragrafi 1, shkronja “dh”, t€ Ligjit pér Statusin, ishte shfuqizuar nga Gjykata Kushtetuese
me Vendimin nr.34/2017 dhe ky vakum ligjor nuk ishte plotésuar. Po ashtu, magjistratja ndérsa
ka pohuar realizimin e videove, ka pretenduar se ato jané kryer jashté orarit zyrtar apo né
automjet privat dhe si té tilla kéto veprime nuk ishin té ndaluara dhe nuk pérbénin shkelje té
réndé profesionale ose etike, gé diskreditojné pozitén dhe figurén e gjyqtarit gjaté ushtrimit té
detyrés. Magjistratja ka pretenduar gjithashtu se ka gené vetém kur ka béré filmimet dhe se nuk
kishte kryer ndonjé veprim gé cenonte integritetin e gjyqtarit dhe as veprime té pahijshme né
drejtim té dosjes, té pelerinés, té sallés sé gjyqit apo me elementé té tjeré, gé mund té lidhen me
ushtrimin e profesionit. Magjistratja po ashtu ka pretenduar se videot e publikuara nuk kané
pasur asnjé ndikim né profesionalizimin e saj dhe as né aftésité e saj si gjyqtare, si dhe se nuk
kané ndikuar né dhénien e ndonjé vendimi té padrejté. Sé fundi, magjistratja ka pretenduar se ajo
nuk kishte llogari né rrjete sociale dhe se nuk ka gené ajo personi gé ka publikuar videot dhe, pér
rrjedhojé, nuk géndronte pretendimi pér sjellje jo etike, qé i atribuohej sipas Seksionit “C”,
shkronja “k”, té Kodit té Etikés Gjyqésore.

11. Né raportin e hetimit disiplinor, mbi bazén e té cilit ILD ka vendosur dhe fillimin e
procedimit disiplinor ndaj magjistrates {...}, bazuar né té dhénat administruara gjaté hetimit



disiplinor, éshté vlerésuar se sjellja dhe qgéndrimi i magjistrates né video té ndryshme, té
realizuara né dité té ndryshme, né ambiente té ndryshme, éshté jo etike dhe vijuese, pérvec se njé
sjellje e tillé ishte realizuar edhe né prani té njé té& mituri, i cili ndodhet né sediljen e pasme té
automjetit, ndérsa ka gené pasagjere. Kjo sjellje e magjistrates pérbénte “Shkelje disiplinore
Jjashté ushtrimit té funksionit” dhe se ajo vlerésohej si “Shkelje shumé té réndé disiplinore” duke
mbajtur né konsideraté: (i) natyrén e shkeljes disiplinore gé referon né sjellje dhe veprime té
pahijshme dhe pa vetépérmbajtje té magjistrates né ambiente té Zyrés sé Kryetarit té Gjykatés
dhe né automjet; (ii) kryerjen e shkeljes disiplinore nga ana e magjistrates me dashje direkte; (iii)
ekzistencén e rrethanés rénduese, pasi shkeljet jané t¢ vazhdueshme duke vijuar me té njéjtén
sjellje né videot e realizuara pas datés 30.09.2020 si dhe né vitin 2021, té cilat dokumentohen té
jené té ndryshme dhe té€ publikuara né€ rrjetin social “Tik-Tok” né datat; 14, 17 dhe 20 Maj 2021;
(iv) pérvojén e magjistrates né sistemin gjygésor; (v) cenimin e imazhit té sistemit gjygésor dhe
besimit té publikut né sistemin e drejtésisé; (vi) ekzistencén e rrezikut té shkaktuar nga shkelja
disiplinore pasi sjellja e papérshtatshme e magjistrates subjekt hetimi disiplinor, sjellje e cila
rrezikon té ndiget si shembull nga magjistraté té tjeré jo vetém té té njéjtés gjykaté, krijon terren
pér sjellje té papérshtatshme dhe né raste té tjera t€ ngjashme, me rrezik serioz né besimin e
publikut né administrimin e drejtésisé; (vii) mungesén e ndonjé arsye specifike gé éshté jashté
kontrollit t¢ magjistratit dhe gé mund té lidhet me mosfunksionimin e sistemit gjyqésor.

I1l. KERKESA PER MARRJEN E MASES PROVIZORE TE PEZULLIMIT NGA
DETYRA TE MAGJISTRATES {...}

12. Ndérkohé, krahas kérkesés pér shgyrtimin e procedimit disiplinor, bazuar né nenin 152 té
Ligjit pér Statusin, me Kérkesén nr. 2596/13 prot., daté 01.06.2021, ILD i ka kérkuar Késhillit t&
Larté Gjygésor té vendosé pezullimin nga detyra té magjistrates {...}, deri né pérfundimin e
procedimit disiplinor”.

13. Pér kété kérkesé, ILD argumenton se masa provizore e pezullimit nga detyra té magjistrates
deri né pérfundimin e procedimit disiplinor pérbén né vetvete njé veprim procedural, né kuadér
té njé procedimi disiplinor té filluar, gé duhet té vendosej nga Késhilli mbi kérkesén e motivuar
té tij (ILD), kérkesé kjo gé gjente mbéshtetje né nenin 140, pika 3, shkronja “c”, té Kushtetutés
sé Republikés sé Shqipérisé, sikundér edhe né nenin 152 té& Ligjit pér Statusin. Sipas ILD,
pezullimi nga detyra i magjistrates sé proceduar disiplinarisht duhet té vendosej pér shkak se
ekzistonte njé dyshim i arsyeshém se vazhdimi né detyré i saj mund té diskreditonte réndé
figurén dhe pozitén e magjistratit.

IV.PROCEDURA E NDJEKUR NGA KESHILLI

14. Pas depozitimit té Kérkesés sé ILD nr. 2596/12 prot., daté 01.06.2021, “Pér fillimin e
procedimit disiplinor ndaj magjistrates {...}, me detyré zévendéskryetare prané Gjykatés sé
Rrethit Gjygésor Elbasan”, si dhe té Kérkesés té ILD nr. 2569/13 Prot., daté 01.06.2021, “Pér
pezullimin nga detyra e magjistrates {...}, me detyré gjygtare né Gjykatén e Rrethit Gjygésor



Elbasan, deri né pérfundimin e procedimit disiplinor”, Késhilli i Larté Gjygésor nisi menjéheré
shqyrtimin e tyre ku fillimisht, pas shortit té hedhur, bazuar né nenin 63 té Ligjit nr. 115/2016
“Pér organet ¢ qeverisjes s€ sistemit té drejtésisé”, i ndryshuar, me Vendimin nr. 222, daté
02.06.2021, si relator pér procedimit disiplinor ndaj magjistrates {...}, u caktua anétari i
Komisionit Disiplinor, z. Maksim Qoku. Ky vendim iu njoftua paléve, me Shkresén nr. 2543/2
prot., daté 03.06.2021, té Késhillit té Larté Gjyqésor.

15. Pas shqyrtimit té dokumentacionit, duke mos konstatuar mangési té tij dhe as ekzistencén
“prima facia” té ndonjé prej rasteve té pércaktuara né nenin 138 té Ligjit pér Statusin, pér
mbylljen e procedimit disiplinor pa seancé dégjimore, relatori i ¢éshtjes i propozoi Késhillit té
Larté Gjyqésor té vijonte me shqyrtimin e kérkesés sé ILD pér pezullimin e pérkohshém nga
detyra té magjistrates {...}.

16. Né kushtet kur procedimi disiplinor ndaj magjistrates {...} éshté paraqitur sipas nenit 152,
pika 1, té Ligjit pér Statusin, ndérsa pika 2 e késaj dispozite pércakton detyrimin e Késhillit té
Larté Gjygésor pér shgyrtimin e kérkesés pér pezullim e pérkohshém nga detyra té magjistratit té
proceduar disiplinarisht brenda 3 ditéve nga paraqitja e saj, kjo kérkesé u shqyrtua né mbledhjen
plenare té datés 7 Qershor 2021, né rrethanat kur dy ditét pararendése té saj nuk ishin dité pune

(1P

(e shtuné dhe e diel), referuar pér két€ pércaktimit t&€ shkronjés “c”, neni 2, t€ Ligjit pér Statusin.

17. Seanca dégjimore pér shgyrtimin e kérkesés pér pezullim e pérkohshém nga detyra u zhvillua
né prani té Inspektorit té Larté t€ Drejtésisé z. Artur Metani dhe té magjistrates sé proceduar
disiplinarisht, gjyqtares {...}, si dhe pérfagésueses sé saj té zgjedhur me deklarim para Késhillit
té Larté Gjyqésor, Avokates {...}.

V. PARASHTRIMET E PALEVE NE SEANCE DEGJIMORE
18. Inspektori i Larté i Drejtésisé depozitoi me shkrim argumentet mbi kérkesén pér pezullimin

nga detyra e magjistrates /...} deri né pérfundimin e procedimit disiplinor®, té cilat i parashtroi
dhe verbalisht.

19. Konkretisht, Inspektori i Larté i Drejtésisé parashtroi se:

“Né mbéshtetje té vendimit pér fillimin e procedimit disiplinor ndaj magjistrates {...},
Inspektori bazuar né nenin 140, pika 3, shkronja “c”, t€ Kushtetutés sé Republikés sé
Shqipérisé dhe nenit 152, té ligjit nr. 96/2016 “Pér statusin e gjyqtaréve dhe té prokuroréve
né Republikén e Shqipérisé”, té ndryshuar, paraprakisht vierésohet se né rastin konkret
ekzistojné kushtet ligjore pér caktimin ndaj magjistrates {...} t& masés provizore té pezullimit
nga ushtrim i detyrés deri né pérfundimin e procedimit disiplinor, pér shkak se vazhdimi i
magjistratit né detyré diskrediton réndé figurén dhe pozitén e magjistratit.

4 Shkresa nr. 2569/14 prot., daté 07.06.2021, protokolluar né Késhill me aktin nr. 2508/5, daté 07.06.2021.



Né rastin konkret, si dhe duke cilésuar Raportin e Hetimit Disiplinor, duhen mbajtur né
konsideraté rrethanat e dyshuara té kryerjes sé shkeljes disiplinore (natyrén e shkeljes), té cilat
kané té béjné me cenimin e standardeve té sjelljes sé njé magjistrati dhe etikés gjygésore, e cila
duhet té zbatohet pér shkak té funksionit, prandaj dhe éshté krijuar njé dyshim i arsyeshém, se
vazhdimi né detyré i magjistrates {...} diskrediton réndé figurén dhe pozitén e magjistratit.

Né té njéjtén kohé, né varési té kompleksitetit t& veprimeve hetimore, si dhe provave té
administruar né kuadér té kétij procedimi disiplinor rezulton garté se burimi i informacionit
éshté i besueshém, né rastin konkret krijohet njé dyshim i arsyeshém se vazhdimi né detyré i
magjistrates {...} diskrediton réndé figurén dhe pozitén e magjistratit, si dhe né raportin pér
zhvillimin e hetimit disiplinor nga ana e Inspektorit té Larté té Drejtésisé jané arsyetuara té
gjithé elementét faktik dhe juridiké né lidhje me shkeljet disiplinore dhe pérgjegjésiné
disiplinore té magjistrates {...}.

Masa provizore e pezullimit nga ushtrim i detyrés deri né pérfundimin e procedimit disiplinor
té magjistratit, pérbén né vetvete njé veprim procedural, né kuadér té njé procedimi disiplinor
té filluar, e cila vendoset nga Késhilli mbi kérkesén e motivuar té Inspektorit té Larté té
Drejtésisé, ose dhe nga veté Késhilli kryesisht.

Gjyqtari duhet té ruajé dhe zbatojé standarde té larta té sjelljes dhe duhet t’i respektojé
personalisht kéto standarde, né ményré qé integriteti dhe pavarésia e gjygésorit té€ ruhen.
Gjyqtari sillet gjithmoné né ményré té tillé qé té ruajé dinjitetin, si dhe sjellja dhe géndrimi i
gjygtarit duhet té rikonfirmojé besimin e gytetaréve tek integriteti i gjygésorit. Gjyqgtari duhet
kujdeset pér ruajtjen e integritetit si gjaté ushtrimit té detyrés, ashtu dhe né jetén e tij private,
me géllim garantimin e besimit té publikut tek sistemi gjyqgésor.

Qéllimi i parashikimeve ligjore éshté rikthimi i besimit té publikut né sistemin gjygésor. Duke
marré shkak nga rrethanat e kryerjes sé shkeljes disiplinore nése magjistrati do té vazhdonte té
géndronte né detyré rrezikon té démtojé besimin e publikut né sistemin e drejtésisé deri sa
procedimi disiplinor té pérfundojé.

Pér sa mé sipér né mbéshtetje té nenit 152, té /igjit nr. 96/2016, “Pér statusin e gjyqtaréve dhe
té prokuroréve né Republikén e Shqipérisé”, té ndryshuar, kérkojmé pezullimin nga detyra té
magjistrates {...} me detyré gjyqtare prané Gjykatés sé Rrethit Gjygésor Elbasan deri né
pérfundimin e procedimit disiplinor ”.

20. Magjistratja e proceduar disiplinarisht, znj. {...}, fillimisht depozitoi me shkrim doréhegjen e
saj nga pozicioni i Zévendéskryetares sé Gjykatés sé Rrethit Gjygésor Elbasan. Kjo doréhegje,
ndérsa pérmbante vullnetin e liré t& magjistrates pér hegjen doré nga ushtrimi i njé funksioni
administrativ né té cilin ishte zgjedhur, bazuar n€ nenin 26 té Ligjit nr. 98/2016 “Pér organizimin
e pushtetit gjyqésor né Republikén e Shqipérisé”, i ndryshuar, nga Mbledhja e Pérgjithshme e
Gjyqtaréve té Gjykatés sé Rrethit Gjygésor Elbasan, nuk mund té pérbente objekt shqyrtimi nga
Késhilli i Larté Gjygésor. Nga ana tjetér, kjo doréheqje mbetet té pranohej si e tillé, pér sa kohé
ligji nuk ka rregullime specifike pér doréhegjen nga detyra e zévendéskryetarit té gjykatés, duke
mos pércaktuar ndonjé afat pér dhénien ajo té efekteve juridike dhe as kérkuar miratimin e saj

ose deklarimin formal t& mbarimit té kétij funksioni, si rregull nga organi qé ka kompetencén e
zgjedhjes.

21. Né parashtrimet e saj pérpara Késhillit té Larté Gjygésor magjistratja e proceduar
disiplinarisht deklaroi se ishte shumé e véshtiré pér té, si gjygtare e Republikés sé Shqipérisé, por
edhe si néné e grua, té dilte pérpara tij pér té folur pér jetén e saj personale, té béré publike
pérmes videove té pa hetuara se nga dolén. Nga ana tjetér, ajo kérkoi ndjesé té thellé publike dhe
deri né gjetjen e vértetésisé, shpresonte gé zéri i saj té dégjohej, té besohej dhe té vlerésohej né
bazé té parimit té proporcionalitetit dhe jo vetém.

22. Sipas magjistrates, i vetmi mékat i saj pér té cilin ajo dilte kokulur pérpara Késhillit té Larté
Gjygésor, ishte filmimi i videove krejtésisht private, krejtésisht té saj, ndérsa po gjykohej pér
veshjen, pér pamjen apo pér shijet e saj muzikore, té cilat nuk kishin ndodhur aspak gjaté
ushtrimit té detyrés, té cilat nuk ndikonin aspak né marrjen e vendime gjyqgésore, té cilat nuk
ndryshonin aspak té genurit gjyqtare, té cilat nuk kishin impakt aspak dhe asesi né ushtrimin e
detyrés sé zévendéskryetares sé gjykatés, si dhe té cilat nuk ndikonin né paanshmériné dhe
pavarésiné e saj si gjyqtare.

23. Né funksion té kérkesés pér pezullimin nga detyra, magjistratja kérkoi qé t€ mbahej né
konsideraté se Kkishte pérfunduar studimet, né arsimin e mesém, até universitar dhe
pasuniversitar, me rezultate té larta dhe se né 7 vitet e ushtrimit té detyrés sé gjyqtarit asnjéheré
pér té nuk ishin konstatuar shkelje dhe asnjéheré nuk ka gené e denoncuar apo e dyshuar pér
korrupsion né vendimmarrjet e saj, ndérsa kishte punuar me pérkushtim, pérgjegjshméri dhe
devotshméri, madje duke hequr doré nga jeta private dhe familjare, ndérkohé qé ishte néné e dy
fémijéve té mitur. Po késhtu, magjistratja pretendoi se pér té gjykuar até, Késhilli do té duhet té
kishte njé tablo té asaj cka ajo pérfagésonte si gjyqtare, si profesioniste, pikérisht t€ dhéna pér
rezultatet e punés sé saj sa i pérkiste ngarkesés sé pérballuar, korrektésisé né sallén e gjykatés,
trajtimit té paléve né proces, respektimin e afatit té dorézimit té vendimeve apo dhe si menaxhere
e gjykatés né cilésiné e zévendéskryetares né mungesé té kryetarit, pér urdhrat dhe vendimet e
nxjerra dhe ndryshimin e ményrés sé menaxhimit té punés dhe ¢éshtjeve né térési. Magjistratja
supozoi se korrektésia si gjyqtare profesioniste dhe ményra e menaxhimit té gjykatés né drejtim
té shpérndarjes, trajtimit dhe administrimit té ¢éshtjeve, mund té ishin shkaget e asaj situate me
té cilén po pérballej, sipas saj e stisur dhe e géllimshme nga bota e krimit, ndérsa ishte e bindur
se u bé thjesht “koké turku” e atyre qé népérmjet saj nuk arritén dot géllimet e tyre.

24. Pérfagésuesja ligjore e magjistrates {...} paraqiti verbalisht kundérshtimet me shkrim té
magjistrates, rreth procedimit disiplinor dhe kérkesés pér pezullim nga detyra, duke parashtruar
faktet dhe rrethanat, ligjin, analizén dhe arsyetimin ligjor té fakteve, mbi té cilén arrihej né
pérfundimin se kérkesa e ILD pér pezullimin nga detyra té magjistrates ishte e haptazi e
pabazuar né prova dhe ligj, ku mbi kété bazé Késhillit t& Larté Gjyqgésor i kérkohej rrézimi i
kérkesés.



25. Konkretisht, né kundérshtimet e magjistrates u parashtrua se:

““

11.1 Sé pari, veté Inspektori i Larté i Drejtésisé né shkresén rn.2569/12 prot., daté 01.06.2021,
kérkesén pér shkarkim e mbéshtet ne nenin 140, pika 2, shkronja “a” té Kushtetutés sé
Republikés sé Shqipérisé dhe né nenin 103, shkronja “dh” té ligjit nr.96/2016 qé bén fjalé pér
“Shkeljet jashté ushtrimit té funksionit”, pra jo pér shkelje t¢ “gjyqtarit gjaté ushtrimit té
detyrés. Ndérkohé gé Kushtetuta, pa 1éné shteg pér médyshje, ka parashikuar né ményré
shteruese si rastet e shkarkimit ashtu dhe rastet e pezullimit té gjyqtarit nga detyra, si garanci
pér ushtrimin normal té detyrés, duke mos e Iéné né diskrecion té ligjvénésit té parashikonte
motive té€ ndryshme shkarkimi nga ato gé ka parashikuar veté Kushtetuta. Pra, pér sa i pérket
motiveve té shkarkimit éshté parashikuar rezerva kushtetuese. Késhtu, né nenin 140, pika 2,
shkronja “a” té Kushtetutés sé Republikés sé Shqipérisé parashikohet shprehimisht: “2.
Gjyqtari shkarkohet nga Késhilli i Larté Gjygésor kur: a) kryen shkelje té rénda profesionale
ose etike qé diskreditojné pozitén dhe figurén e gjyqtarit gjaté ushtrimit té detyrés”. Né rastin
konkret veté Inspektori i Larté i Drejtésisé konfirmon faktin gé uné nuk kam kryer asnjé shkelje
profesionale ose etike gjaté ushtrimit té detyrés sikurse parashikohen né ményré shteruese né
nenin 102 té ligjit nr. 96/2016, nén titullin “Shkelje disiplinore né lidhje me ushtrimin e

Sfunksionit”. Ndodhur né kéto kushte, ¢gmoj se né respektim té “parimit té shtetit té sé drejtés”,
si dhe né respektim té “parimit té ligishmérisé” sanksionuar né nenin 100, pika 1, shkronja
“b” té ligjit nr. 96/2016, nuk mund té vendoset masa disiplinore e “Shkarkimit nga detyra’ pér
sjellje qé ligji nuk i kualifikon gjaté ushtrimit té detyrés/funksionit té gjyqtarit. ...

11.2 Sé dyti, Kodi i Etikés Gjygésore né vendimin nr. 171 seksioni ¢, pika 9, shkronja k dhe ¢
parashikon se ... Mendoj dhe vlerésoj se veprimet e mia lidhur me regjistrimin e disa videove
jashté orarit zyrtar t€ punés apo né makiné né jetén time private nuk pérbéjné shkelje
disiplinore né kuptim té bazés ligjore té sipércituar. Mendoj se zyra ime nuk éshté pérdorur pér
ndonjé veprimtari tjetér té ndryshme nga ajo e gjygésorit vetém pér faktin gé uné kam
realizuar disa video té cilat i mbaja né telefonin tim, pér té cilat nuk kam pasur kurré géllim té
dilnin né publik. Veprimet e mia né video nuk pérbéjné shkelje té rénda profesionale ose etike
gé diskreditojné pozitén dhe figurén e gjyqtarit gjaté ushtrimit té detyrés. Gjaté kétyre videove
uné jam vetém né zyrén time pa praniné e askujt dne aq mé tepér nuk kam kryer ndonjé veprim
gé té cenoj integritetin e gjygésorit, as kam béré veprime té pahijshme né drejtim té dosjeve té
cilat kam gené duke i punuar, as né drejtim té pelerinés, té sallés sé gjyqit apo me element té
tjeré gé mund té lidhen drejtpérdrejté me ushtrimin e profesionit. Nuk kam gené duke
konsumuar alkool, cigare apo ndonjé 1éndé té ndonjé lloji tjetér, duke takuar palé, avokat, apo
duke kryer ndonjé akt korruptiv. Kam gené dhe jam shumé e kujdesshme né jetén time private
dhe familjare, si né sjellje, veprime, veshje, etj. Pér shkak té stresit t& punés dhe té genit e
mbyllur gjithé kohés né njé zyré pér té punuar me pérkushtim, edhe gjaté kohés gé duhet té
isha duke e kaluar me familjen apo miqgté e mi, ndodh gé nga kjo lodhje dhe stres béj video té
vetes time. Edhe pse duke arsyetuar vendime pas orarit zyrtar té punés, jo me dashakeqési dhe

as me geéllime té caktuara. Gjaté gjithé periudhés time profesionale kam dhéné kontributin
maksimal né ushtrimin e kétij profesioni dhe jam pérpjekur té krijojé besimin e publikut né
dhénien e drejtésisé, gjé té cilén mendoj se e kam arritur me sukses. Videot e publikuara nuk
kané pasur kurré ndikim né profesionalizimin tim dhe as né aftésité e mia si gjyqtare. Kéto
video nuk kané ndikuar né dhénien e ndonjé vendimi té padrejté.

11.2.1 Sipas pikés k) té Kodit té Etikés Gjygésore gjyqtari shfag vetépérmbajtje né pérdorimin
e medias dhe rrjeteve sociale. Sé pari nga kjo kuptohet se gjyqgtari nuk e ka té ndaluar té
pérdor asnjé rrjet social apo té béj publikime né to, por thjesht duhet té tregojé vetépérmbajtje.
Megjithaté dua té theksoj se kéto video nuk jané nxjerr nga uné personalisht dhe as ka gené
kurré ky géllimi im. E pavarésisht késaj jané mediat ato gé i kané shpérndaré dhe i kané béré
publike ato, kundér déshirés time dhe me dashakegési apo thjesht pér té gené “ushqim” pér ta,
pér disa dité duke pérfituar ndoshta nga inocenca e fémijéve té mi gjaté pérdorimit té
programeve té ndryshme. Vértet videot jané zhvilluar né zyrén e shtetit por kurrsesi nuk kam
cenuar ndonjé element té drejtésisé qé mund té cenojé besimin e publikut tek drejtésia dhe tek
aftésia ime pér té dhéné drejtési né té ardhmen.

11.3 Sé treti, né nenet 100, pika 1, shkronja “c” dhe 115, pika 2, shkronja “a” té ligjit nr.
96/2016, Inspektori i Larté i Drejtésisé duhet té kishte arsyetuar parimin e proporcionalitetit
kur ka kérkuar masén disiplinore ndaj meje. Né& nenin 17 té Kushtetutés parashikohet
shprehimisht se: “1. Kufizimi i té drejtave dhe lirive té parashikuara né kété Kushtetuté mund
té vendoset vetém me ligj pér njé interes publik ose pér mbrojtjen e té drejtave té té tjeréve. 2.
Kéto kufizime nuk mund té cenojné thelbin e lirive dhe té té drejtave dhe né asnjé rast nuk
mund té tejkalojné kufizimet e parashikuara né Konventén Evropiané pér té Drejtat e Njeriut”.
Nga pérmbajtja e késaj dispozite rezulton se kufizimi i té drejtave dhe lirive themelore té
njeriut mund té béhet vetém nése plotésohen né ményré kumulative kéto kushte: i) Kufizimi
duhet té vendoset me ligj. Shprehja ‘“vetém me ligi” ka kuptimin qé né rast se éshté i
nevojshém kufizimi i njé té drejte té parashikuar né Kushtetuté, atéheré ky vlerésim éshté né
diskrecionin vetém té ligjvénésit dhe jo té organeve té tjera, pérfshiré edhe Keéshillin e
Ministrave. Pérdorimi i késaj shprehje nuk éshté i rastit, por éshté béré pér té treguar se
kufizime té tilla nuk mund té vendosen me ndonjé akt tjetér pérvec ligjit. ; ii) Kufizimi duhet té
béhet pér njé interes publik. iii) Njé kusht tjetér gé duhet té respektojé ligjvénési né vendosjen e
kufizimit &shté qé ky kufizim té jeté né pérpjesétim me gjendjen gé e ka diktuar até. Ky kusht e
imponon ligjvénésin té evidentojé nevojén reale té ndérhyrjes né té drejtat individuale né njé
situaté konkrete. iv) Kufizimi i té drejtave dhe lirive themelore nuk mund té cenojé thelbin e
lirive dhe té drejtave dhe né asnjé rast nuk mund té tejkalojé kufizimet e parashikuara né
Konventén Europiane pér té Drejtat e Njeriut.

11.3.1 Nése vérteté do té kishte ndonjé shkelje etike, Inspektori i Larté i Drejtésisé duhet té
mbante né konsideraté faktin si: i) uné jam magjistrate e re né detyré; ii) kam pérfunduar
Shkollén e Magjistraturés me rezultate shumé té mira, ku jam renditur e dyta né pérfundim té
studimeve; iii) nuk kam kryer asnjé shkelje disiplinore mé paré; iv) jané mbyllur rrjetet sociale
nga ana ime gé té mos ndodhin né té ardhmen asnjé mundési gé té publikohen qofté edhe nga

pakujdesia ndonjé video apo foto gé lidhet me jetén private. Pra, nga ana ime jané marré masa
né ményré aktive pér té zhdukur ose pakésuar pasojat gé rrjedhin nga publikimi i njé video né
zyré jashté orarit zyrtar e gé nuk ka asnjé lidhje me ushtrimin e detyrés/funksioneve gjygésore
apo administrative; v) jam néné me dy fémijé té mitur pér t'u rritur dhe té vetmet té ardhura
jané pagat. Pra, uné kam pérgjegjési thelbésore familjare. Kjo mé bén gé té jem tepér e
pérkushtuar gjaté ushtrimit té detyrés si gjyqtare dhe zévendéskryetare, ku askush nuk ka pasur
ndonjé ankesé lidhur me veprimtariné time profesionale. Té gjitha kéto fakte nése do té ishin
marré né konsideraté nga Inspektori i Larté i Drejtésisé né respektim té parimit té
proporcionalitetit, objektivitetit dhe drejtésisé, kurrsesi nuk mund té kérkonte masén ekstreme
até té “Shkarkimit nga detyra” e gjyqtarit. Pérkundrazi éshté haptazi disproporcionale dhe
pérbén precedent té rrezikshém duke e larguar edhe Késhillin e Larté Gjygésor nga misioni i
tij pér té garantuar pavarésiné e gjygésorit, ku njé nga elementet e tij éshté palévizshméria e
gjygtarit nga detyra pér shkage té paparashikuara nga ligji.

11.4 Sé pesti, né nenin 152 té ligjit nr. 96/2016 “Pezullimi né rastin e procedimit disiplinor”
parashikohet shprehimisht se: ... Nga pérmbajtja e késaj dispozite rezulton se masa provizore e
pezullimit nga detyra jepet vetém nése ndodhemi pérpara kétyre rasteve: i) kur vazhdimi i
magjistratit né detyré démton rezultatin e procedimit disiplinor; ii) kur vazhdimi i magjistratit
né detyré pengon konkluzionin e tij té drejté ose té rregullt, ose diskrediton réndé figurén dhe
pozitén e magjistratit. Né rastin konkret nuk plotésohet asnjé prej kushteve pér pezullimin nga
detyra. Kjo pér faktin se tashmé hetimi disiplinor ka pérfunduar, té gjitha provat jané
mbledhur nga Inspektori i Larté i Drejtésisé dhe nuk ka asnjé indicje gé uné mund té ndikoj
apo té démtoj procedimin disiplinor. Gjithashtu, né kushtet kur nuk ndodhemi pérpara rastit té
“Shkarkimit nga detyra” pér arsyet e cituara né paragrafin 11.1 té kétij parashtrimi nuk ka
sens logjik dhe juridik té diskutohet diskreditimi i réndé i figurés dhe pozités sé magjistratit.

2

VI.LIGJI | ZBATUESHEM

26. Né rastin konkret éshté e zbatueshme Kushtetuta e Republikés sé Shqipérisé, e cila né nenin
140 parashikon se: “1. Gjyqgtari mban pérgjegjési disiplinore, sipas ligjit. 2. Gjyqtari shkarkohet
nga Késhilli i Larté Gjygésor kur: a) kryen shkelje té& rénda profesionale ose etike gé
diskreditojné pozitén dhe figurén e gjyqtarit gjaté ushtrimit té detyrés; b) éshté dénuar me
vendim té formés sé preré pér kryerjen e njé krimi. 3. Gjyqtari pezullohet nga detyra me vendim
té Késhillit t& Larté Gjygésor kur: a) ndaj tij caktohet masa e sigurimit personal “arrest né
burg” ose “arrest né shtépi” pér kryerjen e njé vepre penale; b) ai merr cilésiné e té pandehurit
pér njé krim té réndé té kryer me dashje; c) kur fillon procedimi disiplinor, sipas ligjit. 4. Kundér
vendimit té shkarkimit mund té béhet ankim né Gjykatén Kushtetuese.”

27. Po ashtu, né rastin konkret éshté i zbatueshém edhe Ligji pér Statusin, i cili:

- nénenin 3, titulluar “Vierat themelore”, parashikon se:

“1. Magjistrati ushtron funksionet e tij, né pérputhje me Kushtetutén dhe ligjin.

2. Magjistrati ushtron funksionet né ményré té pavarur, duke vlerésuar faktet dhe
interpretuar ligjin, sipas bindjes sé tij té brendshme, i liré nga ¢do ndikim i drejtpérdrejté
ose i térthorté nga ¢do palé dhe pér ¢do arsye.

3. Magjistrati nuk duhet té krijojé kontakte té papérshtatshme dhe nuk duhet té ndikohet
nga pushteti ekzekutiv ose nga pushteti legjislativ. Magjistrati duhet t&¢ marré ¢cdo masé
pér té gené dhe té duket se éshté jashté cdo ndikimi prej tyre. Magjistrati njofton
menjéheré Késhillin dhe kryetarin, né rast se evidenton ndérhyrje ose ushtrim té ndikimit
té papérshtatshém ndaj tij.

4. Magjistrati ushtron funksionet gjygésore né ményré té paanshme, pa ndikim dhe pa
paragjykime.

5. Sjellja e magjistratit gjaté ushtrimit té funksionit dhe jashté tij garanton ruajtjen dhe
forcimin e besimit té publikut te sistemi i drejtésisé, profesioni ligjor dhe paléve né
proces. Magjistrati ushtron funksionet me drejtési, né ményré korrekte, né kohé té
arsyeshme, té ndérgjegjshme, té kujdesshme, té zellshme dhe sistematike, me objektivitet,
vetépérmbajtje dhe maturi”;

- nénenin 4, titulluar “Standardet e etikés dhe rregullat e sjelljes”, parashikon se:

“1. Magjistrati merr té gjitha masat e arsyeshme pér té ruajtur dinjitetin e funksionit,
duke pérfshiré veprimtarité e kryera edhe kur magjistrati nuk éshté duke ushtruar
funksionet zyrtare.

2. Magjistrati merr té gjitha masat pér té& mbrojtur dhe forcuar:

a) dinjitetin dhe standardet e funksionit té tij;

b) reputacionin e organeve té drejtésisé dhe besimin e publikut né sistemin gjygésor dhe
até té prokurorisé;

c) statusin e funksionit té magjistratit.

3. Né pérputhje me parashikimet e kétij neni, Késhillat publikojné standardet e etikés dhe
rregullat e sjelljes.

4. Secili Késhill eméron magjistratin si késhilltarin e etikés, sipas parashikimeve té ligjit
"Pér organet e geverisjes sé sistemit té drejtésise";
- nénenin 103%, titulluar “Shkeljet disiplinore jashté ushtrimit té funksionit”, parashikon se:

“Shkeljet disiplinore jashté ushtrimit té funksionit jané, né vecanti, por pa u kufizuar né to,
veprimet, mosveprimet ose sjelljet e magjistratit, si mé poshté:

a) shkelja e rregullave té papajtueshmérisé me funksionin e magjistratit ose té kufizimeve
pér shkak té funksionit, sipas parashikimeve té béra né nenet 6 dhe 7, té kétij ligji;

> Ndryshuar me Ligjin 48/2019.

b) pérdorimi i statusit té magjistratit, me géllim krijimin e pérfitimeve pér vete ose pér té
tjerét;

c) ushtrimi i veprimtarive, me pagesé, jashté funksionit, pa miratimin paraprak té Késhillit;

¢) shogérimi me persona gé jané nén ndjekje penale, jané subjekt té njé procedimit penal
0se me persona té dénuar dhe té parehabilituar, kur nuk kané lidhje té ngushta gjaku ose
ligjore me magjistratin ose vendosja e marrédhénieve té papérshtatshme té biznesit me kéta
persona;

d) pérfitimi i padrejté, né ményré té drejtpérdrejté ose té térthorté i dhuratave, favoreve,
premtimeve ose trajtimeve preferenciale té cfarédo lloji, té cilat jepen pér shkak té
funksionit gé ushtron ose si rrjedhojé e shfrytézimit té pozicionit té magjistratit, edhe né
rastin kur formalizohen me njé veprim juridik;

dh) raste té tjera té sjelljes gé diskrediton pozitén dhe figurén e magjistratit dhe démton
besimin e publikut né sistemin gjygésor ose té prokurorisé, té kryera jashté ushtrimit té

detyrés ”;

- né nenin 1528, titulluar “Pezullimi né rastin e procedimit disiplinor 7, parashikon se:

“1. Kur ka dyshim té arsyeshém se vazhdimi i magjistratit né detyré démton rezultatin e
procedimit disiplinor, pengon konkluzionin e tij té drejté ose té rrequllt, ose diskrediton
réndé figurén dhe pozitén e magjistratit, Inspektori i Larté i Drejtésisé kryen menjéheré
njé hetim paraprak pér té verifikuar besueshmériné e burimit té€ informacionit, sipas nenit
124, té Kkétij ligji, ose ankesés sé paraqitur nga subjektet e pércaktuara né nenin 119 té
kétij ligji. Kur Inspektori i Larté i Drejtésisé krijon bindjen se burimi i informacionit ose
ankesa éshté e besueshme, brenda 3 ditéve nga marrja e ankesés ose nga momenti gé ka
marré dijeni pér shkeljen e pretenduar, i paraget Késhillit pérkatés raport té arsyetuar,
bazuar né faktet dhe provat e mbledhura deri né até moment pér fillimin e njé procedimi
disiplinor dhe kérkesén pér pezullimin e magjistratit nga detyra.

2. Késhilli, pér rastet e parashikuara né pikén 1, té kétij neni, ose né nenin 138, té kétij
ligji, pezullon magjistratin nga detyra, kur vazhdimi i magjistratit né detyré démton
rezultatin e procedimit disiplinor, pengon konkluzionin e tij té drejté ose té rrequllt, ose
diskrediton réndé figurén dhe pozitén e magjistratit. Késhilli mund té kérkojé,
informacion mbi shkeljen e pretenduar prané c¢do institucioni publik ose subjekti privat.
Né rastin e procedimit disiplinor, sipas pikés 1, té kétij neni, Késhilli vendos menjéheré,
por jo mé voné se tre dité nga data e paraqitjes sé kérkesés, duke i dhéné mundésiné
magjistratit pér té parashtruar argumentet e tij né mbledhjen e Késhillit.

3. Pezullimi, sipas kétij neni, zgjat deri né marrjen e njé vendimi pérfundimtar nga
Késhilli mbi kérkesén pér procedim disiplinor, me pérjashtim té rastit kur Késhilli vendos
té revokojé pezullimin, sipas nenit 156 té kétij ligji.

 Ndryshuar me Ligjin 15/2020.

4. Pavarésisht parashikimeve té nenit 138, pika 5, té kétij ligji, Késhilli, kur cmon se ka
nevojé pér hetime té métejshme pér shkeljen disiplinore, i kérkon Inspektorit té Larté té
Drejtésisé té kryejé kéto hetime, pa gené nevoja pér té specifikuar elementet gé mungojné
dhe afatin. Inspektori i Larté i Drejtésisé kryen me pérparési hetime té métejshme pér
kéto shkelje dhe i paraget Késhillit raportin dhe dosjen e hetimit ”’;

né nenin 153, titulluar “Fillimi i procedimit té pezullimit”, parashikon se:

“Pezullimi nga detyra i magjistratit, né kuptimin e nenit 152, mund té vendoset nga njé
Késhill:

a) me nismén e vet;

b) me kérkesé té Inspektorit té Larté té Drejtésisé ”;

né nenin 155, titulluar “Vendimet e pezullimit dhe ankimet ”, parashikon se:

“1. Vendimi pér pezullimin nga detyra, sipas parashikimit té neneve 151 dhe 152, té kétij
ligji, merret nga Késhilli brenda tre ditéve pas paraqitjes sé kérkesés ose informacionit.

2. Magjistrati ka té drejté t€ ankimojé vendimin pér pezullimin nga detyra né gjykatén
kompetente.

3. Paragitja e ankimit nuk pezullon vendimin pér pezullimin nga detyra té magjistratit ”’;

né nenin 1567, titulluar “Kufijté e kohézgjatjes sé pezullimit ”, parashikon se:

“1. Pezullimi i magjistratit, i parashikuar né nenet 151 dhe 152, té kétij ligji, vendoset pér
njé periudhé té caktuar kohe dhe nuk mund té vazhdojé nése arsyet e pezullimit, té
parashikuara né kéto nene, pushojné sé ekzistuari.

2. Késhilli kryesisht ose me kérkesé té Inspektorit té Larté té Drejtésisé apo té magjistratit
mund té rishikojé pezullimin e parashikuar né nenet 151 dhe 152, té kétij ligji, dhe vendos
sipas rastit:

a) ndryshimin e kohézgjatjes sé pezullimit;
b) revokimin e pezullimit; ose

c) lénien né fuqi té pezullimit”.

28. Gjithashtu, né rastin konkret éshté i zbatueshém edhe Kodi i Etikés Gjyqésore?, i cili:

né Kreun I, titulluar “Dispozita t€ pérgjithshme”, parashikon se:

7 Ndryshuar me Ligjin 48/2019.
8 Miratuar me Vendimin nr.171, daté 22.04.2021, té Késhillit té Larté Gjygésor dhe botuar né Fletoren Zyrtare nr. 66,

daté 29 prill 2021.

“]. Standardet e etikés gjyqésore dhe rregullat e sjelljes té gjyqgtarit, né vijim Kodi i
Etikés Gjygésore, jané térésia e parimeve, normave dhe rregullave, té cilat udhéheqin
sjelljen e gjyqtarit gjaté ushtrimit té detyrés dhe veprimtarisé sé tij jashtégjyqésore.

2. Kodi i Etikés Gjygésore synon té garantojé rritjen dhe forcimin e besimit té publikut
né sistemin e drejtésisé dhe dhénien e drejtésisé né pérputhje me Kushtetutén,
standardet e njohura ndérkombétarisht té té drejtave té njeriut dhe ligjin.

3. Gjyqtari duhet té ruajé dhe zbatojé standarde té larta té sjelljes dhe duhet t’i
respektojé personalisht kéto standarde, né ményré qé integriteti dhe pavarésia e
gjygésorit té ruhen. Dispozitat e kétij Kodi duhet té interpretohen dhe zbatohen pér té
arritur kété objektiv.

4. Kodi i Etikés Gjygésore zbatohet nga té gjithé gjyqtarét e sistemit gjygésor né
Republikén e Shqipérisé. Pjesé té kétij Kodi, té cilat kané té béjné me jetén private,
kané natyré késhillimore dhe zbatohen, pér aq sa éshté e mundur, edhe nga gjyqtarét
e komanduar né pozicione té tjera. ...”;

- né Kreun II, titulluar “Parimet baz¢ té Kodit t€ Etikés Gjyqésore” dhe specifikisht né
Seksionin “C”, titulluar “Parimi i integritetit”, parashikon se:

“8. Gjyqgtari sillet gjithmoné né ményré té tillé gé té ruajé dinjitetin, pérgjegjésité né
funksion dhe paanshmériné e pavarésing e gjygésorit. Sjellja dhe géndrimi i gjyqgtarit
duhet té rikonfirmojé besimin e qytetaréve tek integriteti i gjygésorit. Sipas kétij
parimi, gjyqtari:

a) kujdeset pér ruajtjen e integritetit si gjaté ushtrimit té detyrés, ashtu dhe né jetén
e tij private, me géllim garantimin e besimit té publikut tek sistemi gjyaésor;

b) sigurohet gé sjellja e tij té jeté dinjitoze né syté e njé vézhquesi té arsyeshém;... ”;

- né€ Kreun II, titulluar “Parimet bazé t€ Kodit t& Etikés Gjyqésore” dhe specifikisht né
Seksionin “C”, titulluar “Parimi i sjelljes sé hijshme dhe me vetépérmbajtje”, parashikon
Se.

“9. Gjyatari shmang sjelljen e pahijshme dhe shfagjen e saj né té gjitha aktivitetet e tij. Si
subjekt i vézhgimit té vazhdueshém publik, gjygtari duhet té pranojé kufizime
personale qé mund té shihen si té paarsyeshme pér njé qytetar té thjeshté dhe kété
duhet ta bé&jé lirshém dhe me déshiré. Gjyqtari shmang c¢do sjellje, e cila krijon
dyshimin e arsyeshém se vendimet e tij nxiten nga motive té tjera, pértej zbatimit té
drejté té ligjit. Gjyatari sillet me vetépérmbajtje me synim arritjen e njé balance mes
té drejtave té tij si qytetar dhe kufizimeve gé lidhen me funksionin e tij. Sipas kétij
parimi, gjyqtari: ...

¢) nuk lejon gé zyra e tij té pérdoret pér géllime té tjera té ndryshme nga ato qé
lidhen me ushtrimin e veprimtarisé gjygésore; ... ".

VII. VLERESIMI | KESHILLI TE LARTE GJYQESOR MBI KERKESEN PER
MARRJEN E MASES PROVIZORE TE PEZULLIMIT NGA DETYRA TE
MAGJISTRATES {...}

29. Késhilli i Larté Gjygésor ¢gmon se kérkesa e ILD pér pezullimin nga detyra té magjistrates
{...} deri né pérfundim té procedimit disiplinor duhet té& pranohet, pasi vleréson se né rastin
konkret ekzistojné kushtet dhe shkaget pér marrjen e késaj mase provizore.

30. Fillimisht, pér t¢ shmangur ¢cdo konfuzion, Késhilli i Larté Gjyqgésor vleréson té theksojé se
masa e kérkuar né rastin konkret dhe pér té cilén ¢cmohet zbatimi i saj, pra pezullimi nga detyra i
magjistratit deri né pérfundim té procedimit disiplinor, éshté njé masé provizore e ndryshme nga
masa disiplinore sipas nenit 105, pika 1, shkronja “dh” dhe nenit 110, té Ligjit pér Statusin.

31. Lidhur me zbatimin e masés provizore té pezullimit nga detyra té magjistrates {...}, nisur
nga sa mé lart u parashtrua, referuar rrethanave té rastit, Késhilli i Larté Gjyqgésor vleréson se né
kété rast evidentohet ekzistenca e kushteve lejuese té marrjes sé késaj mase né rrethanat kur:

a) Znj.{...} éshté subjekt i ligjit qé i nénshtrohet pérgjegjésisé disiplinore, pércaktuar kjo né
nenin 140 té Kushtetutés sé Republikés sé Shqipérisé, pasi gézon statusin e magjistratit
ndérsa ushtron funksionin e gjyqtarit;

b) Znj.{...} éshté subjekt i njé procedimi disiplinor té filluar sipas ligjit (Ligjit pér Statusin),
nga organi i ngarkuar nga Kushtetuta e Republikés sé Shqipérisé (neni 147/d) dhe Ligji
pér Statusin me funksionin e ndjekjes disiplinore, pikérisht nga Inspektori i Larté i
Drejtésisg;

c) Ka njé kérkesé pér marrjen e késaj mase nga organi i ndjekjes disiplinore (ILD), sikurse
kérkon dhe pércakton neni 152, pika 1 dhe neni 153, shkronja “b”, té Ligjit pér Statusin.

32. Sa i pérket shkageve lejuese pér marrjen e masés provizore té pezullimit nga detyra té
magjistratit, ato pércaktohen né nenin 152, pika 2, té Ligjit pér Statusin. Sipas késaj dispozite,
ligji lejon zbatimin e késaj mase provizore né rast té ekzistencés té paktén té njérés prej tre
situatave dhe konkretisht: i) kur vazhdimi i magjistratit né detyré démton rezultatin e procedimit
disiplinor; i) kur vazhdimi i magjistratit né detyré pengon konkluzionin e drejté ose té rregullt té
procedimit disiplinor; iii) kur vazhdimi i magjistratit né detyré diskrediton réndé figurén dhe
pozitén e magjistratit. ILD né rastin konkret e ka mbéshtetur kérkesén e tij pér marrjen e masés
provizore ndaj magjistrates {...} sipas rastit (iii). Pra, sipas ILD, vazhdimi i né detyré i znj.{...}
diskrediton réndé figurén dhe pozitén e magjistratit.

33. Pérpara parashtrimit té arsyeve pér ekzistencén e shkageve lejuese té marrjes sé masés

provizore té pezullimit nga detyra té magjistrates sé proceduar disiplinarisht né rastin konkret,
Késhilli i Larté Gjygésor vileréson té theksojé se ky éshté rastin i paré kur atij, si organ geverisés

I sistemit gjyqésor, i ngarkuar edhe me funksione disiplinore, i kérkohet zbatimi i institutit té
pezullimit nga detyra té magjistratit (jo si masé disiplinore) mbi shkakun e fillimit té procedimit
disiplinor ndaj tij.

34. Po ashtu, vlen té pérmendet se deri né ndryshimet kushtetuese té vitit 2016 (me Ligjin nr.
76/2016, daté 22.07.2016), né Kushtetutén e Republikés sé Shqipérisé nuk njihej instituti i
pezullimit nga detyra té magjistratit (gjyqtarit). Po ashtu edhe legjislacioni né fushén e drejtésisé
nuk e ka njohur kété institut deri n€ vitin 2014, me miratimin e Ligjit nr. 101/2014 “Pér disa
shtesa dhe ndryshime né Ligjin nr. 8811, daté 17.05.2001, “Pér organizimin dhe funksionimin e
Késhillit té Larté té Drejtésisé”, i ndryshuar”, ku me ndryshimet qé i béné nenit 21, né pikén 2, u
parashikua se: “2. Né rastin kur njé gjyqtar merr cilésiné e té pandehurit, Késhilli i Larté i
Drejtésisé vendos pezullimin e gjyqtarit nga detyra derisa té merret vendim gjygésor i formés sé
preré”.

35. Ndérkohé, me ndryshimet kushtetuese té vitit 2016, Kushtetuta e Republikés sé Shqipérisé
njohu institutin e pezullimit nga detyra té magjistratit (gjyqtarit), duke parashikuar rregullime té
vecanta né nenin 140, pika 3, sipas té cilit: “3. Gjyqtari pezullohet nga detyra me vendim té
Késhillit té Larté Gjygésor kur: a) ndaj tij caktohet masa e sigurimit personal “arrest né burg”
ose “arrest né shtépi” pér kryerjen e njé vepre penale; b) ai merr cilésiné e té pandehurit pér njé
krim té réndé té kryer me dashje; c) kur fillon procedimi disiplinor, sipas ligjit”. Ndérsa né
shkronjat “a” dhe “b”, t€ késaj dispozite kushtetuese, kushtetutbérési ka pércaktuar veté rastet
(faktet objektive) kur gjyqgtari pezullohet nga detyra, duke gené késhtu ato drejtpérdrejt té
zbatueshme, né rastin e shkronjés “c”, kushtetutb&rési ka autorizuar ligjvénésin pér plotésimin e
normes.

36. Mbi kété autorizim kushtetues, né Ligjin pér Statusin, ligjvénési rregulloi institutin e
pezullimit nga detyra té magjistratit pérmes dispozitave té neneve 151 dhe 152.

36.1 Né& nenin 152 té Ligjit pér Statusin rregullohet “Pezullimi i detyruar”, duke u parashikuar si
shkage pezullimi té magjistratit dy rastet gé béjné fjalé dhe shkronjat “a” dhe “b”, pika 3, t€ nenit
140 té Kushtetutés.

36.2 Nga ana tjetér, né nenin 152 té Ligjit pér Statusin u rregullua “Pezullimi mbi bazé
diskrecioni”, duke u parashikuar se: “I. Nése Késhilli krijon bindjen se géndrimi né detyré i
magjistratit té akuzuar paragjykon hetimin penal ose disiplinor, pengon pérfundimin né ményré
té drejté ose té rregullt té hetimit penal ose disiplinor apo diskrediton réndé figurén dhe pozitén
e magjistratit, mund té pezullojé magjistratin nga detyra nése: a) ndaj magjistratit ka nisur njé
hetim penal; b) ai merr cilésiné e té pandehurit pér njé krim té kryer nga pakujdesia; c) kané
filluar hetimet ose procedimet disiplinore pér shkelje disiplinore. 2. Nése Késhilli krijon bindjen,
bazuar né provat e mjaftueshme, sipas parashikimeve té nenit 67, té kétij ligji, g& magjistrati nuk
mund té géndrojé pérkohésisht né detyré pér shkage gé lidhen me shéndetin fizik ose mendor,

mund ta pezullojé nga detyra magjistratin. 3. Né rast se pérfundon pezullimi i detyruar, Késhilli
mund té vendosé pezullimin e magjistratit né pérputhje me kété ligi”. Kjo dispozité ligjore u
shfugizua nga Gjykata Kushtetuese me Vendimin nr. 34, daté 10.04.2017, me arsyetimin se: “58.
..., Gjykata vleréson se ligjvénési né nenet ... dhe 152 ka parashikuar raste té tjera ... pezullimi
pér magjistratin, né mungesé té delegimit té shprehur té nenit 140 té Kushtetutés, duke cenuar
késhtu nenin 116 té Kushtetutés. ..." .

36.2.1 Pas shfugizimit nga Gjykata Kushtetuese té nenit 152 té Ligjit pér Statusin, ligjvénési,
pérmes Ligjit nr. 48/2019, miratoi njé dispozité té re, té titulluar “Pezullimi né rastin e procedimit
disiplinor”, né té cilén u parashikua se: “I. Kur Késhilli krijon bindjen se vazhdimi né detyré i
magjistratit, pér té cilin éshté paraqitur kérkesé pér fillimin e procedimit disiplinor, sipas nenit
138, té kétij ligji, démton rezultatin e procedimit disiplinor, pengon konkluzionin e tij té drejté ose
té rreqgullt, ose diskrediton réndé pozitén dhe figurén e magjistratit, mund té vendosé pezullimin e
tij nga detyra. 2. Pezullimi, sipas kétij neni, zgjat deri né marrjen e njé vendimi pérfundimtar nga
Késhilli mbi kérkesén pér procedim disiplinor, me pérjashtim té rastit kur Késhilli vendos té
revokojé pezullimin, sipas nenit 156, té kétij ligji”.

36.2.2 Pérmbajtja e nenit 152 té Ligjit pér Statusin u ndryshua pérséri nga ligjvénési me Ligjin
nr. 15/2020, ku tashmé kjo dispozité parashikon se: “I. Kur ka dyshim té arsyeshém se vazhdimi
i magjistratit né detyré démton rezultatin e procedimit disiplinor, pengon konkluzionin e tij té
drejté ose té rregullt, ose diskrediton réndé figurén dhe pozitén e magjistratit, Inspektori i Larté i
Drejtésisé kryen menjéheré njé hetim paraprak pér té verifikuar besueshmériné e burimit té
informacionit, sipas nenit 124, té kétij ligji, ose ankesés sé paragitur nga subjektet e pércaktuara
né nenin 119 té kétij ligji. Kur Inspektori i Larté i Drejtésisé krijon bindjen se burimi i
informacionit ose ankesa éshté e besueshme, brenda 3 ditéve nga marrja e ankesés ose nga
momenti qé ka marré dijeni pér shkeljen e pretenduar, i paraget Késhillit pérkatés raport té
arsyetuar, bazuar né faktet dhe provat e mbledhura deri né até moment pér fillimin e njé
procedimi disiplinor dhe kérkesén pér pezullimin e magjistratit nga detyra. 2. Késhilli, pér rastet
e parashikuara né pikén 1, té kétij neni, ose né nenin 138, té kétij ligji, pezullon magjistratin nga
detyra, kur vazhdimi i magjistratit né detyré démton rezultatin e procedimit disiplinor, pengon
konkluzionin e tij té drejté ose té rrequllt, ose diskrediton réndé figurén dhe pozitén e
magjistratit. Késhilli mund té kérkojé, informacion mbi shkeljen e pretenduar prané c¢do
institucioni publik ose subjekti privat. Né rastin e procedimit disiplinor, sipas pikés 1, té kétij
neni, Késhilli vendos menjéheré, por jo mé voné se tre dité nga data e paraqitjes sé kérkesés,
duke i dhéné mundésiné magjistratit pér té parashtruar argumentet e tij né mbledhjen e Késhillit.
3. Pezullimi, sipas kétij neni, zgjat deri né marrjen e njé vendimi pérfundimtar nga Késhilli mbi
kérkesén pér procedim disiplinor, me pérjashtim té rastit kur Késhilli vendos té revokojé
pezullimin, sipas nenit 156 té kétij ligji. 4. Pavarésisht parashikimeve té nenit 138, pika 5, té kétij
ligji, Késhilli, kur gmon se ka nevojé pér hetime té métejshme pér shkeljen disiplinore, i kérkon
Inspektorit t€ Larté té Drejtésisé té kryejé kéto hetime, pa gené nevoja pér té specifikuar

elementet gé mungojné dhe afatin. Inspektori i Larté i Drejtésisé kryen me pérparési hetime té
métejshme pér kéto shkelje dhe i paraget Késhillit raportin dhe dosjen e hetimit”.

37. Nga sa mé lart u parashtrua, mund té konstatohet se pér institutin e pezullimit nga detyra té
magjistratit nuk ka praktika t¢ méparshme, ndérkohé qé Késhilli i Larté Gjygésor do té duhet té
zbatojé né rastin konkret nenin 152 té Ligjit pér Statusin pérmes interpretimit té késaj dispozite,
pikérisht té rasteve gé parashikohen prej saj si shkak pezullimi, kjo né raport me rrethanat e rastit
konkret. Rastet shkak pezullimi i detyruar pérmbajné fakte objektive lehtésisht té verifikueshme
dhe pér té cilat nuk kérkohet vlerésim, pasi njé gjé té tillé e ka béré ligjvénési kushtetues.
Ndérkohé situata paragitet ndryshe sa i pérket rasteve shkak pezullimi né rastin e procedimit
disiplinor. Pér kéto té fundit kérkohet verifikimi i rrethanave té caktuara faktike, mbi té cilét té
mund té vlerésohet se vazhdimi né detyré i magjistratit démton rezultatin e procedimit disiplinor
ose pengon konkluzionin e tij té drejté ose té rregullt. Dhe pértej késaj, njé prej rasteve shkak
pezullimi né rastin e procedimit disiplinor, pérve¢ njé vlerésimi mbi mundésiné e diskreditimit té
figurés dhe pozités sé magjistratit nga sjellja e magjistratit t¢ proceduar, kérkon edhe njé
vlerésim konkret pér shkallén e kétij diskreditimi, ¢cka né fakt éshté e lidhur ngushté me themelin
e procedimit disiplinor, ndaj konsiderimi i njé shkaku té tillé pezullimi, kérkon kujdes né trajtim
pér té mos 1éné shkas pér paragjykim té themelit té procedimit disiplinor.

38. Duke ardhur né rastin konkret, konstatohet se kérkesa pér marrjen e masés provizore té
pezullimit nga detyra té magjistrates {...} éshté béré né kuadér té njé procedimi disiplinor té
filluar ndaj saj pér shkelje disiplinore té klasifikuara nga ligji si “Shkelje disiplinore jashté
funksionit”, referuar nenit 103 té Ligjit pér Statusin. Né kété dispozité, listohen njé séré rastesh
konkrete sjelljeje té magjistratit & pérbé&jné shkelje disiplinore jashté funksionit, por lista nuk
éshté shteruese, ndérsa né shkronjén “dh”, si shkelje disiplinore té kétij lloji parashikohet edhe
cdo lloj tjetér sjelljeje gé diskrediton pozitén dhe figurén e magjistratit dhe démton besimin e
publikut né sistemin gjygésor, e kryer jashté ushtrimit té detyrés, pra jo duke ushtruar funksionet
zyrtare, me fjalé té tjera sjellja/veprimtaria jashtégjyqésore e tij. Rregulli sipas késaj shkronje té
dispozités né fjalé éshté né fakt njé “normé blanket”, pra qé referon né norma té tjera ligjore gé
normojné sjelljen jashté funksionit t€ magjistratit, né rastin konkret gjygtarit. Ndér kéto norma,
mund té pérmendet ato té Ligjit pér Statusin, pikérisht nenet 3 (Vlerat themelore) dhe 4
(Standardet e etikés dhe rregullat e sjelljes) té tij. Po ashtu, té tilla jané edhe ato té Kodit té Etikés
Gjyqésore, akt nénligjor ky i miratuar nga Késhilli i Larté Gjyqgésor sipas autorizimit té dhéné nga
ligji, neni 4, pika 3, i Ligjit pér Statusin dhe neni 83, pika 1, i Ligjit nr. 115/2016 “Pér organet e
geverisjes sé sistemit té drejtésisé”, i ndryshuar®.

39. Me tej, referuar faktit disiplinor né rastin konkret, konstatohet se ai lidhet me sjelljen
jashtégjyqgésore té magjistrates {...} dhe pikérisht me shfagjen e saj né publik, pérmes publikimit
né njé rrjet social (TikTok) té videove me imazhin e saj personal, té béra né zyrén apo ambientet e

9 “Késhilli i Larté Gjygésor éshté pérgjegjés pér miratimin e standardeve té etikés gjyqésore dhe té rrequllave té
sjelljes té gjyqtaréve, si dhe pér mbikéqyrjen e respektimit té tyre. ...”.

gjykatés ku ushtron funksionin dhe né njé automjet, pamjet té cilat, sipas ILD, paragesin njé sjellje
provokuese té saj, t&€ shogéruar né sfond me muziké té natyrés jo té hijshme dhe té pérshtatshme
pér imazhin e njé magjistrati.

40. Né konsideraté té Késhillit té Larté Gjyqgésor, né cdo shogéri demokratike dhe né ¢do shtet
ligjor, drejtésia pérbén njé nga shtyllat vertebrale té saj, ndaj éshté e nevojshme gé publiku té
keté besim tek drejtésia. Por gé té ekzistojé ky besim tek qytetarét duhet gé profesionistét e
drejtésisé té ofrojné besueshméri pérmes njé sjelljeje té hijshme/té paqortueshme etike dhe
profesionale. Késhilli i Larté Gjyqgésor vleréson se gjyqtarét, si profesionisté té drejtésisé, jané
zyrtaré shumé té réndésishém sepse autoriteti i tyre shtrihet né ¢do sferé té jetés shogérore. Kjo
réndési e vecanté e tyre vjen pikérisht nga funksioni publik gé ushtrojné, ndérsa ata, né konfliktet
gjyqésore qé zgjidhin, pércaktojné té drejtat dhe detyrimet e qytetaréve, pérvec se vendosin pér
céshtje té réndésishme té sektorit publik dhe privat, sikundér edhe pér veprime té zyrtaréve té
tjeré shtetéroré dhe publiké. Eshté pikérisht Ky pushtet kaq i madh ai gé imponon pér gjyqtarét
respektimin e standardeve mé té larta té sjelljes, brenda dhe jashté gjykatés, ¢cka pérbén faktorin
kyc dhe kryesor né ruajtjen e integritetit dne pavarésisé sé gjyqgésorit dne né kété ményré rritjen
e besimit té publikut tek drejtésia.

41. Né vijim, Késhilli i Larté Gjygésor ka né konsideraté se gjyqtari, si gjaté kryerjes sé detyrés,
ashtu dhe jashté saj, pra né jetén profesionale dhe até personale, qofté né jetén reale dhe até
virtuale, ndérsa nuk mund dhe nuk duhet té jeté njé genie e izoluar nga shoqéria, duhet té
udhéhiget nga Parimet e Bangalorit té Sjelljes Gjyqésore, té mishéruara dhe né Kodin e Etikés
Gjygésore, té shogéruara dhe me komentet pérkatése pér ¢do parim. Né ¢do rast gjyqgtari duhet té
shfaq njé sjellje té hijshmet/té pagortueshme dhe me vetépérmbajtje, sepse késhtu ndihmon né
ruajtjen dhe forcimin e dinjitetit té funksionit té tij, por edhe té reputacionit té sistemit gjyqésor.

42. Késhilli i Larté Gjyqésor ka né konsideraté dhe até ¢faré Gjykata Kushtetuese ka theksuar mé
shumé se njé heré se: “Drejtésia mund té jeté e besueshme dhe me integritet kur jepet nga

gjvqtaré qé nuk ngjallin dyshime sa i takon figurés sé tyre"°.

43. Mbi sa mé lart u parashtrua, Késhilli i Larté Gjygésor vleréson se né rastin konkret ekzistojné
té dhéna gé ngrené dyshime pér sjellje jo té hijshme/té qortueshme té magjistrates {...}, jashté
ushtrimit té funksionit, e shfaqur né rrjetet sociale. Pérdorimi i rrjeteve sociale nuk éshté i
ndaluar pér gjyqtarin, por ai ka detyrimin té shmang ¢do sjellje t& pahijshme/té qortueshme dhe
shfagjen e saj, pér sa kohé éshté subjekt i vézhgimit té vazhdueshém publik. Megjithaté, Késhilli
I Larté Gjygésor konstaton se magjistratja e proceduar disiplinarisht, né vijimési, ka mohuar
shfagjen tek té treté, publikimin né rrjetet sociale, té videove té saj personale, pérmbajtja e té
cilave ngre dyshime pér sjellje jo té hijshme/té qortueshme té saj. Pavarésisht késaj, organi i
ndjekjes disiplinore (ILD), pérve¢ marrjes sé deklarimeve té magjistrates, nuk ka hetuar né kété
drejtim, ndérsa ka arritur né pérfundimin se mbetej i paprovuar fakti i pérdorimit nga magjistratja

10 Vendimi nr. 34, daté 10.04.2017 dhe Vendimi nr. 78, daté 12.12.2017.

té rrjeteve sociale, né bazé t¢€ parimit se “¢do dyshim shkon né favor té magjistratit”. Duket q¢ ka
njé kontradikté mes shkeljes sé atribuuar magjistrates, me pérfundimin se mbetet i paprovuar
fakti i pérdorimit nga magjistratja i rrjeteve sociale. Né fakt videot personale té magjistrates, mbi
té cilat bazohet shkelja disiplinore ndaj saj, pranohet té jené marré né rrjetet sociale (rrjeti social
“TikTok”, llogaria {...}supozuar e magjistrates), nga mediat vizive dhe ato online, té cilat mé pas i
kané publikuar pér publikun e gjeré, cka mé pas ka shérbyer si indicje pér ILD, pér fillimin me
iniciativé té hetimit disiplinor ndaj saj.

44. Késhilli i Larté Gjyqgésor vleréson se tashmé éshté fakt se videot personale t€ magjistrates
jané publikuar né mediat sociale, vizive dhe ato online, ndaj publiku i gjeré éshté njohur dhe
kushdo ka pasur mundésiné té térheq dhe té shpreh vlerésimet e tij rreth vetépérmbajtjes dhe
hijeshisé/pagortueshmésisé sé sjelljes sé magjistrates té shfaqur né ato video, mbi supozimin se
éshté veté magjistratja gé i ka publikuar ato né rrjetet sociale. Nga ana tjetér, Késhilli i Larté
Gjygésor, si organi disiplinor i gjyqgtaréve, i ngarkuar nga Kushtetuta dhe ligji, do té duhet té
trajtojé ligjérisht rastin dhe té ndérmarr, nése éshté vendi, veprimin ligjor pérkatés.

45. Por Késhilli i Larté Gjygésor vleréson se hetimi disiplinor nuk éshté i mjaftueshém pér té
arritur né njé konkluzion té drejté dhe té rregullt mbi procedimin disiplinor té filluar ndaj
magjistrates, ndérsa pér té konkluduar gé shkelja disiplinore e atribuuar magjistrates ka ndodhur
dhe, mé tej, pér réndésiné e saj, shkallén e fajésisé, motivet, etj, gmon mjaft té réndésishém
verifikimin e faktit nése videot personale té magjistrates, té regjistruara népérmjet telefonit
celular té saj sikurse ajo pranon, jané publikuar ose jo prej saj dhe nése po, rrethin e personave gé
u ka krijuar akses pér shikimin e tyre, pér té kuptuar késhtu nése magjistratja ka déshiruar té
shfagej né até ményré pérpara té tretéve dhe né enventualitet pérpara publikut té gjeré apo kjo ka
ngjaré nga pakujdesia e saj (qofté dhe nga mosmarrja e masave té duhura) ose keqdashja e dikuijt,
si¢ ajo pretendon. Pér verifikimin e kétij fakti éshté i nevojshém marrja e mendimit té njé
eksperti né fushén e teknologjisé sé informacionit, prové kjo e lejueshme né kuptim té Ligjit pér
Statusin, cka pér té cilén nga ana tjetér, kérkohet edhe bashképunimi i magjistrates sé proceduar
disiplinarisht. Eksperti do té duhet té verifikojé dhe té sjell t¢ dhéna pér kohén dhe ményrén e
realizimit t& videove nga magjistratja, aplikacionin e pérdorur nga ajo, si dhe pér ményrén dhe
kohén e publikimit té tyre, ku jané publikuar ato fillimisht dhe nga kush.

46. Gjaté hetimit disiplinor jané administruar 8 DVD me pamje té kamerave té sigurisé sé
Gjykatés sé Rrethit Gjyqgésor Elbasan, nga ku nuk kané rezultuar té dhéna té vlefshme pér
objektin e hetimit disiplinor, pasi memorja e tyre éshté vetém 4/dité, ndérsa videot jané publikuar
né datat 14, 15 dhe 20 maj. Kjo e dhéné nuk pérputhet me pércaktimet e VKM nr. 538, daté
03.07.2020, “Pér pércaktimin e kritereve dhe t€ procedurave pér garantimin e rregullit dhe té
sigurisé né gjykata”, ku parashikohet si njé prej rregullave bazé gé duhet té pérmbushen éshté
dhe “pajisja me sistemin e kamerave té vézhgimit té lidhura me dedektoré alarmi dhe até
elektronik té lejimit té hyrjes né godiné si dhe me server té ruajtjes sé kétyre té dhénave pér njé
periudhé deri né 2 muaj” (neni 4, pika iv). Ndérkohé, Gjykata e Rrethit Gjyqgésor Elbasan, me

Shkresén nr. 581/1 prot. daté 02.11.2020, ka njoftuar Késhillin e Larté Gjygésor se né kété
gjykaté pérmbushen té gjitha kushtet e kérkuara nga akti nénligjor né fjalé lidhur me kushtet e
sigurisé dhe se nuk kishte nevoja té tjera ne kété drejtim. Nisur nga kjo, né kuadér té té dhénave
pér té cilat kérkohen njohuri té posagme teknike, Késhilli i Larté Gjygésor vleréson se éshté e
nevojshme edhe kéqgyrja nga eksperti té kamerave té sigurisé sé Gjykatés sé Rrethit Gjygésor
Elbasan, jo vetém té katit ku ndodhet ashensori dhe zyra e magjistrates, por edhe né ambientet e
tjera té gjykatés, né datat e publikimit té videove té magjistrates, né funksion té ballafagimit té té
dhénave dhe arritjen e konkluzioneve té sakta.

47. Po ashtu, Késhilli i Larté Gjygésor vleréson se pér té arritur né njé konkluzion té drejté dhe té
rregullt mbi procedimin disiplinor té filluar ndaj magjistrates, éshté i nevojshém dokumentimi i
tekstit t& kéngéve qé shogérojné né sfond muzikor videot me imazhin personal té magjistrates, qé
nga ILD jané vlerésuar me natyré jo té hijshme dhe té pérshtatshme pér imazhin e njé magjistrati.

48. Késhilli i Larté Gjyqgésor vleréson se pér té arritur né njé konkluzion té drejté dhe té rregullt
mbi procedimin disiplinor té filluar ndaj magjistrates, éshté i nevojshém administrimi i té
dhénave profesionale té magjistrates, né drejtim té rezultateve né puné, eficencén dhe
produktivitetin e saj. Té dhénat profesionale té magjistratit pércaktohen si njé nga kriteret e

caktimit t€ masés disiplinore sipas nenit 115, pika 1, shkronja “¢”, t€ Ligjit pér Statusin, ndaj né
cdo rast éshté i nevojshém administrimi i kétyre té dhénave.

49. Mbi sa sipér, Késhilli i Larté Gjygésor vleréson se né rastin konkret ekzistojné shkaqet pér
marrjen e masés provizore té pezullimit nga detyra té magjistrates {...} né zbatim té nenit 152,
pika 2, té Ligjit pér Statusin, duke vlerésuar se ky pezullim é&shté né interes té detyrés, por edhe
referuar natyrés sé shkeljes gé i éshté atribuuar asaj, duke vlerésuar se vazhdimi né detyré i
magjistrates sé proceduar disiplinarisht, né kontekstin e kryerjes sé hetimeve té métejshme pér
shkeljen disiplinore, do té démtonte rezultatin e procedimit disiplinor dhe pengonte arritjen e njé
konkluzioni té drejté dhe té rregullt né lidhje me té.

50. Po ashtu, sikurse u parashtrua, Késhilli i Larté Gjyqgésor vleréson se né rastin konkret
ekzistojné shkaqge pér t’i kérkuar ILD kryerjen e hetimeve té métejshme pér shkeljen disiplinore
té atribuuar magjistrates {...} né zbatim té nenit 152, pika 4, té Ligjit pér Statusin, pér elementet
e munguar si mé lart. Por pavarésisht specifikimit mé sipér té kétyre elementeve t€ munguar,
ILD mund hetime té métejshme edhe né ¢do aspekt tjetér gé mund té vlerésojé té nevojshme dhe
té dobishme pér shkeljen disiplinore.

PER KETO ARSYE

Mbéshtetur né nenin 140 pika 3, shkronja “c” dhe nenin 147/a, pika 1, shkronja “b”, té
Kushtetutés sé Republikés sé Shqipérisé, né nenin 61, pika 2, shkronja “b”, nenin 97, pika 1,

shkronja “a” dhe nenin 100, té Ligjit nr. 115/2016 “Pér organet ¢ qeverisjes s€ sistemit t&
drejtésisé”, i ndryshuar, si dhe né nenin 152, pika 2 dhe 4 dhe nenin 155, té Ligjit nr.96/2016
“Pér statusin ¢ gjyqtaréve dhe prokuroréve né Republikén ¢ Shqipérisé”, i ndryshuar, Késhilli i
Larté Gjygésor,

VENDOSI:
1. Pezullimin nga detyra té magjistrates {...}, me detyré Zévendéskryetare né Gjykatén e

Rrethit Gjyqgésor Elbasan, deri né pérfundimin e procedimit disiplinor, iniciuar nga Inspektori
i Larté i Drejtésisé me Vendimin nr. 2569/12, daté 01.06.2021.

2. T’i kérkohet ILD té kryej€ hetime t€ métejshme né drejtim té shkeljes disiplinore té atribuuar
magjistrates {...}.

3. Kundér kétij vendimi, sipas pikés 1 té tij, mund té béhet ankim né Gjykatén Administrative té
Apelit, brenda 15 ditéve, afat i cili fillon nga dita e nesérme e njoftimit té vendimit té
arsyetuar.

4. Njé kopje e kétij vendimi i njoftohet magjistrates {...} dhe Inspektorit té Larté té Drejtésisé,
sipas kérkesave té nenit 98, pika 1, té Ligjit nr. 115/2016, “Pér organet e geverisjes sé
sistemit té drejtésisé ”, i ndryshuar, si dhe béhet publik né fagen zyrtare té Késhillit té Larté

Gjygésor.

Ky vendim hyn né fugi menjéheré me publikimin né fagen zyrtare té Késhillit té Larté Gjyqgésor.

PER KESHILLIN E LARTE GJYQESOR

